
DIOECESIUM HIBERNIAE

Ad Christifidelium pietatem fovendam, Em.mus
ac Rev. mus Dominus loannes Cardinalis D'Alton,
Archiepiscopus Armachan. et Hiberniae Primas,
vota quoque Exc.morum ac Rev.morum Hiberniae
Ordinariorum expromens, Sanctitatem Suam enixe
adprecatus est, ut in administratione quorundam
Sacramentorum, Baptismi nempe, Communionis
Infirmorum, Extremae Unctionis, Matrimonii nec-
non in Cura Infirmorum et Morientium atque in
Defunctorum Exequiis peragendis vulgarum lingu-
arum, Anglicae scilicet et Gadelicae, usum, deter-
minatis in precibus indulgere benigne dignaretur.
Quem in finem Collectionem quandam, ad instar
Appendicis Ritualis Romani, cura et studio virorum
in re liturgica peritorum concinnatam, iudicio
Sacri huius Concilii legitimis ritibus cognoscendis
praepositi pro opportuna approbatione subiecit.

Sacra porro eadem Rituum Congregatio, vigore
facultatum sibi a Ss. mo Domino nostro IOANNE
PAPA XXIII specialiter tributarum, huiusmodi
propositum schema a se diligenter revisum et
emendatum, prouti in adnexo prostat exemplari,
cui index COLLECTIO RITUUM AD INSTAR
APPENDICIS RITUALIS ROMANI PRO OM-
NIBUS DIOECESIBUS HIBERNIAE, probavit



IV DICECESIUM HIBERNI^E

et adhibendum benigne concessit, servatis tamen
quae sequuntur:

i In hac Rituum Collectione tvpis edenda, in
quantum ad populi intellectum et pietatem necesse
sit, Sacerdoti vernacula lingua proferre ea tantum
licet, quae sequuntur, nimirum:

(a) In Baptismo parvulorum conferendo, Ex-
orcismi, omnes Unctionum et Benedictionum
formulae, necnon ipsa Baptismi forma, ponantur
in solo textu Latino, ac proinde semper et solo
hoc sermone dicantur.

(b) In administratione Baptismi adultorum,
praeter ea quae superius recensita sunt, Latina
dumtaxat lingua typis exarentur et recitentur
Psalmi et aliae preces seu orationes initiales.

(c) In ordine Sacramenti Extremae Unctionis
administrandae, Latina tantum lingua adhibeatur
in Oratione impositionis manuum super infirmum
in verbis quae unctiones comitantur, et in Orationi-
bus subsequentibus.

(d) In Matrimonii celebratione sermone ver-
naculo uti valet Sacerdos ad omnia, praeter
benedictionem anuli et formulam " Ego coniungo
vos . . .," et praeter formulas, quae intra Missam
dicuntur. In Benedictione autem nuptiali extra
Missam, ex Apostolico Indulto danda quando
Missa non litatur, preces quae in Rituali Romano
habentur, recitari possunt lingua vulgari.

DICECESIUM HIBERNIjE V

3 In Exequiis pro fidelibus defunctis sola Latina
lingua preces et absolutiones peragi debent. Nihil
temen vetat quominus, hoc ritu absoluto, vulgari
sermone aliae addantur preces, pro opportimitate
temporis et loci ab Ordinariis determinandae et
ab ipso Sacerdote recitandae.

Contrariis non obstantibus quibuslibet.
Die 12 Decembris 1959.

G. CARD. CICOGNANI,
S.R.C. Praef.

HENRICUS DANTE,
S.R.C. Pro Secret.

